
TIJORAT BANKLARI KREDIT 
RISKLARINI KAMAYTIRISH 
YO‘LLARI

Tulkinova Maftuna Anvarbek qizi
Toshkent davlat iqtisodiyot universiteti, magistri

Annotatsiуa: O‘zbekiston tijorat banklarining moliyaviy faoliyatida kreditlar eng yuqori ko‘rsatkichga ega. Shu sababli, 
banklar kredit portfelining sifatini oshirishlari va kredit riskini kamaytirish usullarini takomillashtirishlari kerak. Maqolada 
tijorat banklarida kredit risklarining paydo bo‘lish sabablari va oqibatlari, kredit riski strategiyalari, kredit tavakkalchiligini 
kamaytirish yo‘llari, kredit operatsiyalarni amalga oshirishda muammoli kreditlarning yuzaga kelishi va ular bilan bog‘liq 
holatlar tahlil qilingan hamda tegishli xulosa va takliflar shakllantirilgan.
Kalit so‘zlar: tijorat banki, kredit, kredit riski, bozor riski, likvidlilik riski, foiz stavkasi riski, kredit siyosati, kredit riski strate-
giyalari, muammoli kreditlar.
Abstraсt: Loans have the highest index in the financial activity of commercial banks of Uzbekistan. Therefore, banks 
should improve the quality of their loan portfolio and improve methods of reducing credit risk. The article analyzes the 
causes and consequences of credit risks in commercial banks, credit risk strategies, ways to reduce credit risk, the occur-
rence of problem loans in the implementation of credit operations and related situations, and appropriate conclusions and 
proposals are made.
Keу words: commercial banking, credit, credit risk, market risk, liquidity risk, interest rate risk, credit policy, credit risk 
strategies, problem loans.
Аннотация: Кредиты имеют самый высокий показатель в финансовой деятельности коммерческих банков Узбе-
кистана. Поэтому банкам следует улучшить качество своего кредитного портфеля и усовершенствовать методы 
снижения кредитного риска. В статье анализируются причины и последствия кредитных рисков в коммерческих 
банках, стратегии кредитного риска, пути снижения кредитного риска, возникновение проблемных кредитов при 
осуществлении кредитных операций и связанные с этим ситуации, а также сделаны соответствующие выводы и 
предложения.
Ключевые слова: коммерческий банки, кредит, кредитный риск, рыночный риск, риск ликвидности, процентный 
риск, кредитная политика, стратегии кредитного риска, проблемные кредиты.

K I R I S H
Bugungi kunda bank sektorida jadal ravishda raqobat kuchaymoqda, bank xizmatlariga aholi va tadbir-

korlar tomonidan talab oshmoqda. Bu sohada transformatsiya jarayonlarini jadallashtirish, kelgusi yillar uchun 
ustuvor vazifalarni belgilab olishni taqazo etmoqda.

Bu sohani isloh qilish bo‘yicha amalga oshirilgan ishlar natijasida so‘nggi uch yilda banklar kapitali 1,8 
bara varga, yillik kredit ajratish hajmi 2 baravarga ko‘paydi. 4 ta bank ilk bor “yevrobond” chiqarib, xalqaro 
kapital bozorlaridan 1 milliard dollar resurs olib keldi. Ipoteka-bankka strategik xorijiy investor jalb qilindi. 13 
ta yangi xususiy bank tashkil etildi, Vengriya, Qozog‘iston va Gruziyaning nufuzli banklari yurtimizda faoliyat 
boshladi. Onlayn bank xizmatlari hajmi 2,7 barobarga oshdi[1].

Biz bilamizki tijorat bankining asosiy faoliyati riskni o‘z ichiga oladi. Bugungi kunda barcha bank tizimlarida 
pul-kredit munosabatlari sohasida risklarni kamaytirishga alohida e’tibor qaratilmoqda. Bunday risklarni kamay-
tirish chora-tadbirlari bank faoliyati samaradorligi va likvidligini oshirish va berilgan sharoitlarda maksimal foyda 
olishga erishish uchun har qanday tijorat bankining asosiy vazifalaridan biridir.

Bank xizmatlarining xilma-xilligi orasida ular faoliyatining eng muhim turlaridan biri bu kredit operatsiyala-
ridir. Tijorat banklari aktivlarida kreditlar eng katta va daromadli operatsiya sifatida mustahkam o‘rinni egallaydi. 

Kredit riski bank tahdidlarining eng muhim tarkibiy qismidir, chunki banklarning aksariyat muvaffaqiyatsiz-
liklari qarz oluvchilarning kreditlarni qaytarmasliklari va kredit riskini kamaytirishning ilmiy asoslangan strate-
giyasining yo‘qligi bilan bog‘liq. Aholi ko‘proq kreditlar ola boshladi, qaytarishga shoshilmayapti va shu bilan 
kredit qulligiga tushib qolgan.

yaxshilash, kreditlash jarayonida yuzaga keladigan kredit risklarni bartaraf qilish va kamaytirish yo‘llarini ishlab 
chiqish, va shu orqali, kreditlash jarayoni sifatini yanada oshirish, talab-ehtiyojlarini to‘la qondirish, bankning 
iqtisodiy rivojlanishi va moliyaviy barqarorligini ta’minlash asosiy vazifalardan bo‘lib qolmoqda.

Xususan, O‘zbekiston Respublikasi Prezidentining 2020-yil 12-maydagi PF–5992-sonli Farmoni bilan tas-
diqlangan “2020–2025-yillarga mo‘ljallangan O‘zbekiston Respublikasining bank tizimini isloh qilish strategiyasi 
to‘g‘risida”gi Farmonida kredit portfeli va tavakkalchiliklarni boshqarish sifatini yaxshilash, kreditlash hajmlari-
ning mo‘tadil o‘sishiga amal qilish respublika bank tizimini isloh qilishning ustuvor yo‘nalishlari sifatida belgi-
langan [2]. Bu esa, o‘z navbatida, kredit riskini kamaytirish masalasini dolzarb ekanligidan dalolat beradi.

Shu bois, kredit risklarni kamayatirishning zamonaviy usullarini respublikamiz tijorat banklari faoliyatiga 
keng ko‘lamda tatbiq etish va buning asosida kredit samaradorligiga erishish bugungi kunda bank sohasidagi 
dolzarb masalalardan biridir.

A D A B I Y O T L A R  S H A R H I
F. Xolmamatovning fikriga ko‘ra, tijorat banklari kredit portfelining sifatini oshirish uchun kreditlar bo‘yicha 

ehtimoliy yo‘qotishlarni qoplash uchun zaxiralar shakllantirish metodikasini takomillashtirish maqsadida 
kreditlarning sifatini real baholash va ularga zaxira tashkil etish bo‘yicha quyidagi mezonlar taklif etilgan: sub-
standart kreditlar bo‘yicha 1 foizdan 10 foizgacha; qoniqarsiz kreditlar bo‘yicha 11 foizdan 25 foizgacha; shub-
hali kreditlar bo‘yicha 26 foizdan 50 foizgacha; umidsiz kreditlar bo‘yicha 100 foizgacha [3].

Sh. Abdullayeva xulosasiga ko‘ra, bank amaliyotida risk har doim ham kutilmagan hodisa emas. Bank 
faoliyatining barcha turi risk bilan bog‘liq. Bank shu faoliyat turi yoki operatsiya riskli ekanligini bilib turib, shu 
operatsiyani amalga oshirishga qaror qiladi yoki amalga oshiradi va u barcha hollarda shu operatsiya natijasida 
yuqori daromad olishni rejalashtiradi [4].

L. Mamayeva ta’kidlaganidek, “Kredit risklari quyidagi holatlar tufayli yuzaga kelishi mumkin: qarz oluvchi 
faoliyat yuritayotgan biznes, iqtisodiy yoki siyosiy muhitdagi kutilmagan salbiy o‘zgarishlar tufayli qarzdorning 
kelajakda adekvat pul oqimini yarata olmasligi; berilgan kredit bo‘yicha garov ta’minotining kelajakdagi qiymati 
va sifati (likvidligi va bozorda sotilishi) bo‘yicha noaniqlik; qarz oluvchining ishbilarmonlik obro‘sidagi inqirozlar 
tufayli” [5]. 

M. Matovnikovning fikriga ko‘ra, “Tijorat banklarining uzoq muddatli kreditlash amaliyotini takomillashti-
rishga to‘sqinlik qilayotgan asosiy omil bo‘lib, banklarda uzoq muddatli resurslarning yetishmasligi hisoblanadi. 
Ushbu muammoni hal etishning oddiy va real usuli bo‘lib, likvidli aktivlarni garovga qo‘ygan holda Markaziy 
bankdan kredit olish hisoblanadi” [6]. 

N. Sokolinskayaning fikricha, risklarni diqqat bilan kuzatish, sifatli kredit yig‘ma jildini shakllantirish, kredit-
lash jarayonini boshqarish uchun yaxshi ma’lumotlar bazasiga ega bo‘lish kreditning sifat mazmunini ta’min-
lashning asosiy jihatlari hisoblanadi [7].

J. Sinkining xulosasiga ko‘ra, tijorat banklari faoliyatidagi kredit riskining darajasini baholashda kredit oluv-
 chi mijozning pul oqimini tahlil qilish muhim rol o‘ynaydi. Uning pul oqimi tahlili quyidagi dolzarb savollarga 
javob topish imkonini berishi kerak:

● mijozning sof foydasi uning uzoq muddatli qarzlarining joriy qismini to‘lash uchun yetarlimi?
● kompaniya aynan qancha miqdorda pul mablag‘lari oladi?
● kompaniya o‘z operatsiyalarini qanday moliyalashtiradi?
● kompaniyaning joriy holatini rahbariyatning qaysi xatti-harakatlari yoki qaysi tashqi ta’sirlar belgilaydi [8].
I. Yudinaning xulosasiga ko‘ra, rivojlanayotgan davlatlarda tijorat banklari aktivlarining daromadliligi bevo-

sita kredit riski darajasiga bog‘liq bo‘lib, milliy valyutaning qadrsizlanishi natijasida xorijiy valyutada kredit olgan 
mijozlarni kreditni qaytara olmay qolishlari kredit riski darajasini oshib ketishiga olib keladi [9].

V. Usoskinning fikricha, bankning kreditlardan oladigan daromadlari bevosita risklarni boshqarish bilan 
bog‘liq bo‘lib, ularning kredit portfeli risklarning barcha asosiy turlariga: likvidlilik riski, foiz riski, kredit riskiga 
moyildir [10].

T A D Q I Q O T  M E T O D O L O G I YA S I
Tadqiqot metodologiyasi sifatida tadqiqotni olib borish jarayonida taqqoslash, guruhlash, mantiqiy fikrlash, 

ilmiy mushohada, analiz va sintez, tizimli yondashuv, statistik hamda qiyosiy tahlil, kuzatuv va boshqa usul-
lardan unumli foydalanilgan. Shuningdek, kredit risklari bilan bog‘liq nazariy tushunchalarni to‘plash va tahlil 
qilish uchun adabiyotlarni ko‘rib chiqish va konseptual asos usullaridan foydalanildi. 

Mavzuni yoritishda ilmiy texnikaviy axborot manbalaridan, ya’ni darsliklar, o‘quv qo‘llanmalar, xorijiy adabi-
yotlar, davriy matbuot, ilmiy-amaliy anjuman to‘plamlari va internet ma’lumotlaridan foydalanildi.

Shuningdek, ilmiy maqolani yoritishda nazariy va uslubiy asosi sifatida O‘zbekiston Respublikasining 
qonunlari, O‘zbekiston Respublikasi Vazirlar Mahkamasining qarorlari, O‘zbekiston Respublikasi Prezidenti 
asarlari, iqtisodiy, ijtimoiy, siyosiy sohalardagi taniqli olimlarning tijorat banklarida kredit risklarini kamaytirish 
masalalari bo‘yicha izlanishlari va ilmiy asarlari, ularning mazmun, mohiyati o‘rganildi. 

T A H L I L  V A  N A T I J A L A R
Kredit riski – moliyaviy dunyoda ishlatiladigan atama bo‘lib, berilgan kreditlarni o‘z vaqtida va to‘liq qayt-

masligi natijasida bankning zarar ko‘rish xavfidir [11]. Mijozning kredit xavfi uning qarzlarini o‘z vaqtida va iqti-
sodiy jihatdan samarali to‘lash qobiliyati bilan belgilanadi. Mijozning kreditga layoqatliligiga uning moliyaviy 
holati, jumladan, uning qarzlari, daromadlari, aktivlari va majburiyatlari darajasi ham ta’sir qiladi.

Kredit riskini yuzaga keltiruvchi omillar ikki guruhga ajraladi: 

● tashqi omillar;

● ichki omillar.

Shuni ta’kidlash kerakki, kredit risklarining ko‘pligiga makro va mikroiqtisodiy omillar ta’sir qiladi. 1-rasmda 
riskni yuzaga keltiruvchi omillarining tarkibi aniq ko‘rsatilgan.

Kredit riskining yuzaga kelishiga ta’sir etuvchi asosiy makroiqtisodiy omil bank faoliyat yuritayotgan hudud 
iqtisodiyotining umumiy holati hisoblanadi. Mikroiqtisodiy omillarga esa omonatlarning tuzilishi va barqarorli-
giga bog‘liq bo‘lgan bankning kreditlash salohiyati darajasi kiradi.

Kredit riskining yuzaga kelishiga va uning butun iqtisodiyotga ta’sir etuvchi mikroiqtisodiy omillar kredit riski 
muammosi banklar faoliyati va ularning mijozlar bilan munosabatlari doirasidan tashqarida ekanligini ko‘rsatadi. 
Tijorat banklari tomonidan kredit risklarini kamaytirish umumiy jarayonning faqat bir qismidir.

Kredit riskini minimallashtirish bank rahbariyati tomonidan kredit operatsiyalarini amalga oshiruvchi xodim-
larga ta’sir ko‘rsatish orqali ijobiy moliyaviy natijaga erishiladi. Bunday boshqaruvning asosiy maqsadi kredit-
ning qaytarilishini kafolatlash va kredit operatsiyasidan daromad olishdir. Puxta ishlab chiqilgan kredit riskla-
rini minimallashtirish tizimi yuzaga kelayotgan kredit risklarini o‘z vaqtida aniqlash, baholash va kamaytirish 
imkonini beradi.

Shuni ta’kidlash kerakki, bank risklarni kamaytirishgaga o‘z faoliyatining muhim raqobatdosh ustunligi va 
strategik yo‘nalishi sifatida qaraydi.

Kredit riskining potentsial xavfli oqibatlaridan kelib chiqqan holda, kreditlarni baholash, boshqarish, nazorat 
qilish, monitoringni amalga oshirish va qaytarish uchun bank imkoniyatlarini tahlil qilish kerak. Kredit risklarini 
kamaytirishning umumiy tahlili bank siyosati va amaliyotini tahlil qilishni o‘z ichiga oladi.

1-rasm: Riskni yuzaga keltiruvchi omillar1

1 Muallif tomonidan tayyorlandi.

SKreditlar tijorat banklari aktivlarining umumiy hajmida yuqori salmoqni egallaganligi sababli, kredit riski 

darajasining oshishi tijorat bankining likvidliligi va to‘lovga layoqatlikliga nisbatan kuchli salbiy ta’sirni yuzaga 
keltiradi.

Kredit riski qarz oluvchining qarz olish qobiliyatini aniqlashda hal qiluvchi omil hisoblanadi. Qarz oluvchining 
kredit reytingi banklar kredit berishda hisobga olinadigan eng muhim omillardan biridir. Kredit reytingining yuqori 
bo‘lishi bankning mijozga kredit berish ehtimoli ko‘proq ekanligini bildirsa, past kredit reytingi bankning mijozga 
qarz berishdan bosh tortish ehtimolini bildiradi. 

Kredit riskining uchta asosiy turi mavjud:

■ Bozor riski. Bozor tavakkalchiligi bozordagi o‘zgarishlar tufayli qimmatli qog‘oz yoki aktiv qiymatining 
pasayishi xavfini anglatadi. Ushbu turdagi risk odatda aksiyalar, obligatsiyalar kabi investitsiyalar bilan 
bog‘liq.

■ Foiz riski. Foiz riski kredit bo‘yicha foiz stavkasining oshishi yoki kamayishi xavfini anglatadi. Ushbu 
turdagi risk sof daromadning kamayishi va kapital qiymatining ma’lum qismining yo‘qotilishi sifatida 
talqin qilinishi mumkin.

■ Likvidlik riski. Likvidlik riski deganda kompaniyaning pul mablag‘lari yoki boshqa aktivlari yetarli 
emasligi sababli o‘z moliyaviy majburiyatlarini bajara olmasligi xavfi tushuniladi. Ushbu turdagi risk 
odatda berilgan kreditlarni o‘z vaqtida va to‘liq qaytmasligi bilan bog‘liq.

Kredit riski strategiyasi – bu moliya institutlari tomonidan kredit portfellari bilan bog‘liq risklarni aniqlash 
va baholash, minimallashtirish uchun foydalaniladigan jarayon. Kredit riski strategiyasining maqsadlari kredit 
portfelining xavfsizligi va mustahkamligini ta’minlash, qarz oluvchilar tomonidan to‘lanmaslik natijasida yuzaga 
kelishi mumkin bo‘lgan yo‘qotishlarni minimallashtirish va aktivlardan maqbul daromad olishdir.

Kredit risklarini kamaytirish strategiyasi – bu qarz oluvchining to‘lovga layoqatsiz bo‘lish xavfini kamaytirish 
rejasi hisoblanadi. Kredit riskini kamaytirish strategiyasini amalga oshirishning beshta asosiy bosqichi mavjud:

2-rasm: Kredit riskini kamaytirishning 5 ta asosiy bosqichlari2

Kredit riskini kamaytirishning asosiy elementlari quyidagilardir:

1. Kredit tahlili – kredit riskini boshqarishda birinchi qadam qarz oluvchining kreditga layoqatliligini bahol-
ashdir. Bu qarz oluvchilarning moliyaviy hisobotini, kredit tarixini va boshqa tegishli ma’lumotlarni baho-
lashni o‘z ichiga oladi.

2. Kredit reytingi – qarz oluvchining kreditga layoqatliligi aniqlangach, keyingi bosqichda qarz oluvchiga 
kredit reytingi beriladi. Ushbu reyting bir qator omillarga asoslanadi, jumladan, qarz oluvchilarning kredit 
tarixi, qarz yuki va moliyaviy barqarorlik.

2  Muallif tomonidan tayyorlandi.

3. Kredit ta’siri – kredit reytingi berilgandan so‘ng, tashkilotning ushbu qarz oluvchiga ta’siri miqdori aniqla-
nadi. Bu qarz oluvchining to‘lanmagan qarz miqdorini va tashkilot ushbu qarz oluvchiga kredit berish 
orqali o‘z zimmasiga oladigan xavf darajasini o‘z ichiga oladi.

4. Kredit siyosati – muassasa ma’lum bir qarz oluvchiga ta’sir qilish darajasini aniqlab, baholagandan 
so‘ng, u o‘zining kreditlash xatti-harakatlarini boshqarish uchun kredit siyosatini ishlab chiqadi. Bu 
siyosat eng kam kredit ballari, maksimal kredit summalari va kredit liniyasiga kimlar tomonidan tas-
diqlanishi mumkin bo‘lgan boshqa cheklovlar bo‘yicha ko‘rsatmalarni o‘z ichiga olishi mumkin.

5. Kredit tekshiruvi – vaqti-vaqti bilan muassasa qarz oluvchilarga ta’sir qilish darajasini ko‘rib chiqishi va 
o‘zgaruvchan xavf darajasini aks ettirish uchun kredit siyosatini yangilashi kerak. Ushbu ko‘rib chiqish 
odatda kredit skoring modellari yordamida amalga oshiriladi, ular o‘tmishdagi to‘lovlar tarixi va joriy qarz 
majburiyatlari kabi turli omillarni baholaydi.

3-rasm: Kredit riskini kamaytirishning asosiy elementlari3

Kredit riskini kamaytirish xavfsiz va ishonchli kredit portfelini saqlashning muhim qismidir. Kredit riskini 
kamaytirishning asosiy elementlarini tushunish va ushbu tamoyillarni alohida qarz oluvchilarga qo‘llash orqali 
moliya institutlari mumkin bo‘lgan yo‘qotishlarni minimallashtirishi va aktivlarning maqbul daromadlilik dara-
jasiga erishishi mumkin.

Kredit riskining 3 ta asosiy turi mavjud:

1. Kimgadir qarz berishdan kelib chiqadigan kredit riski: Bu qarz oluvchining kreditni qaytarmasligi xavfi.

2. Qarz olishdan olingan kredit riski: Bu qarz beruvchining qarz oluvchidan pulni qaytarib ololmasligi xavfi.

3. Kompaniyaga sarmoya kiritishdan kelib chiqadigan kredit riski: Bu kompaniya investitsiyalarni qaytarib 
bera olmasligi xavfi.

Kredit bilan bog‘liq bo‘lgan yana 2 ta risk turi mavjud:

1. Defolt riski: Qarz oluvchi qarzni to‘lamagan taqdirda ham qarzni to‘lamaslik xavfi.

2. Kontragent riski: Bitimdagi bir tomon o‘z majburiyatlarini bajara olmasligi xavfi.

Bundan tashqari “kredit riski” kategoriyasi “muammoli kredit” tushunchasi bilan bevosita bogliqdir. Mua-
mmoli kreditlar kredit risklarining amaldagi yaqqol namoyon bo‘lishining natijasidir, chunki bu bank tomonidan 
kredit risklarini to‘g‘ri boshqara olmaslik oqibati bo‘lib hisoblanadi. 

3  Muallif tomonidan tayyorlandi.

STijorat banklari kredit porfelining samaradorlik darajasini tavsiflovchi asosiy ko‘rsatkichlardan biri muddati 

o‘tgan kreditlarning jami kredit qo‘yilmalari hajmidagi salmog‘ini o‘zgarishi hisoblanadi. Xalqaro bank amaliy-
otida bu ko‘rsatkichning yo‘l qo‘yilishi mumkin bo‘lgan mo‘tadil darajasi 3 foizni tashkil qiladi.

1-jadval: Tijorat banklari kredit qo‘yilmalari va muammoli kreditlar ulushi4

Sana

Kreditlar, mlrd so‘mda Muammoli kreditlar (NPL), mlrd 
so‘mda

Muammoli kreditlarning 
jami

Jami

shundan:

Jami

shundan:

Jami

shundan:

davlat 
ulushi 

mavjud 
banklar

boshqa 
banklar

davlat 
ulushi 

mavjud 
banklar

boshqa 
banklar

davlat 
ulushi 

mavjud 
banklar

boshqa 
banklar

01.01.2022 326385,6 280073,6 46311,9 16974,00 15068,80 1905,2 5,2 5,4 4,1

01.01.2023 390048,9 324680,8 65368,2 13992,40 12643,30 1349,1 3,6 3,9 2,1

01.01.2024 471 405,5 333 298,1 138 107,4 16 621,4 13 267,2 3 354,2 3,5 4,0 2,4

Tijorat banklari tomonidan berilgan kreditlar hajmi yil sayin oshib bormoqda. Xususan, so‘nggi uch yilda 
44,4 foizga oshib, 2024-yil yanvar holatiga 471 trln. so‘mdan ortiqni tashkil etdi.

Berilgan kreditlarning aksariyat katta qismi davlat ulushi mavjud tijorat banklari hissasiga to‘g‘ri kelmoqda. 
Xususan, 2022-yilda 85,8 foiz, 2023-yilda 83,2 foiz va 2024-yilda 70,7 foizni tashkil etmoqda. Davlat ulushi 
mavjud tijorat banklari ulushining pasayishi bank tizimi uchun ijobiy holat hisoblanib, buni boshqa banklar 
tomonidan berilgan kreditlarning ortganligi bilan izohlash mumkin.

O‘z navbatida, muammoli kreditlarning jami kreditlardagi ulushi 2022-yilda 5,2 foizga yetib, eng yuqori 
ko‘rsatkichni qayd etgan. Buning asosiy sababi, 2021-yilda ro‘y bergan pandemiya bo‘lib, kredit oluvchilarga 
kredit va foizlarni qaytarishda imtiyoz berilishi (to‘lov muddatini kechiktirilishi) hisoblanadi.

Ko‘rilgan choralar natijasida, muammoli kreditlar ulushini 2022-yilda 1,6 foizga yoki 2023-yil 1-yanvar 
holatiga 3,6 foizgacha (14 trln so‘m) kamayishiga erishildi.

2024-yil 1-yanvar holatiga muammoli kreditlar 16,6 trln. so‘mga bo‘lgan bo‘lsada, lekin shu bilan birga jami 
kreditlardagi ulushi 3,5 foiz bo‘lib, 2023-yilga nisbatan 0,1 foizga kamaygan.

Muammoli kreditlarning asosiy qismi davlat ulushi mavjud tijorat banklari hissasiga to‘g‘ri kelmoqda.
Ma’lumki, tijorat banklari faoliyatida xavfli bo‘lgan kredit qo‘yilmalar – bu muammoli kreditlar shakliga kirgan 

qo‘yilmalardir. Substandart va undan past tasniflangan kreditlar muammoli kreditlar toifasiga kiradi.
Kreditning o‘z vaqtida qaytarilmasligini va shu sababli muammoli ssudaning yuzaga kelishini quyidagi 

belgilar orqali bilish mumkin:

● qarz oluvchi tomonidan belgilangan muddatda balansning taqdim etilmasligi;

● debitorlik qarzning birdaniga o‘sib ketishi;

● qisqa muddatli aktivlar ulushining kamayishi;

● qisqa muddatli kreditorlik qarzlarning noproporsional o‘sishi;

● likvidlik koeffitsiyentining pasayishi;

● aktivlar tarkibida asosiy kapital ulushining oshishi;

● savdo hajmining pasayishi;

● muddati o‘tgan qarzlarning o‘sishi;

● operatsion faoliyatdan ko‘rilgan zararlarning paydo bo‘lishi.

Markaziy Bankning ma’lumotlariga ko‘ra davlat ulushiga ega bo‘lgan tijorat banklarining NPL ko‘rsatkichi 
2024- yil 1-mart holatiga o‘sish dinamikasini ko‘rsatgan. Tahlillar natijasi shuni ko‘rsatmoqdaki, tijorat banklar-
idagi NPL ko‘rsatkichi 0,1 foizdan 13,8 foizgacha tebranmoqda. Tahlil doirasida NPL ko‘rsatkichining eng yuqori 
darajasi Biznesni rivojlantirish bankida qayd etilgan bo‘lib, 2024-yil mart holatiga 13,8 foizni tashkil etmoqda. 
Eng ijobiy ko‘rsatkich esa Poytaxt bankning kredit portfelida, NPL u yerda 0,1 foizni tashkil etmoqda (2-jadval). 

4  O‘zbekiston Respublikasi Markaziy bankining ma’lumotlari asosida muallif hisob-kitoblari.

2-jadval: Tijorat banklarining muammoli kreditlari (NPL) to‘g‘risida 2024-yil 1-mart holatiga ma’lumot5

№ Bank nomi Kredit portfel Muammoli kredilar 
(NPL)

Muammoli kreditlarning jami 
kreditlardagi ulushi

Jami 472 407 20 850 4,4%

Davlat ulushi mavjud banklar 331 151 16 142 4,9%

1 O‘zmilliybank 98 797 3 400 3,4%

2 O‘zsanoatqurilishbank 57 397 2 489 4,3%

3 Agrobank 54 498 2 020 3,7%

4 Asaka bank 38 398 1 875 4,9%

5 Xalq banki 24 666 1 841 7,5%

6 Biznesni rivojlantirish banki 21 104 2 905 13,8%

7 Mikrokreditbank 14 199 912 6,4%

8 Turon bank 12 073 305 2,5%

9 Aloqa bank 9 938 394 4,0%

10 Poytaxt bank 81 0,1 0,1%

Boshqa banklar 141 256 4 709 3,3%

Kredit riski strategiyalarining afzalliklari:
Kredit riskini boshqarish – bu kreditlar va boshqa moliyaviy majburiyatlarni bajarmaslik xavfini baholash, 

boshqarish va kamaytirish jarayoni. Buni risklarni boshqarishning “tayanch toshi” deb hisoblash mumkin, chunki 
u potentsial yo‘qotishlardan himoyalanishning birinchi chizig‘i hisoblanadi.

Kredit riskini kamaytirishning samarali strategiyalarini qo‘llash ko‘plab afzalliklarga ega. Ehtimol, eng aniq 
foyda, bu moliyaviy yo‘qotish xavfini kamaytirishga yordam beradi. To‘g‘ri bajarilgan taqdirda, kredit riskini 
kamaytirish kredit portfelidagi kamchiliklarni aniqlash va tuzatishga yordam beradi, bu esa moliyaviy barqaror-
likni oshirishga olib keladi.

Kredit riskini samarali kamaytirishning yana bir muhim afzalligi shundaki, u moliyaviy epidemiya xavfini 
aniqlash va kamaytirishga yordam beradi. Bir kompaniyaning krediti zaif bo‘lsa, bu kompaniya bilan shug‘ulla-
nadigan boshqa kompaniyalar ham zarar ko‘rishi mumkin. Ushbu risklarni erta aniqlash va yumshatish orqali 
kompaniyalar zaiflashgan kredit profilining ularning umumiy biznesiga ta’sirini cheklashlari mumkin.

Kredit risklarini kamaytirish, shuningdek, operatsion samaradorlikni oshirish va qaror qabul qilish kabi 
boshqa afzalliklarni ham taqdim etadi. Alohida operatsiyalar bilan bog‘liq risklarni tezda baholash imkoniyatiga 
ega bo‘lgan kompaniyalar o‘z resurslarini qanday taqsimlash haqida ko‘proq ma’lumotga ega bo‘lishlari mumkin.

Kredit riski strategiyasidagi muammolar:

1. Kredit risklarini aniqlash: Har qanday kredit riski strategiyasining birinchi bosqichi sizning kompani-
yangiz duch kelishi mumkin bo‘lgan kredit risklarining har xil turlarini aniqlashdir. Buni kompaniyan-
gizning kredit faylini ko‘rib chiqish va tijorat, iste’mol yoki ipoteka kreditlari kabi eng ko‘p duch keladigan 
kredit turini aniqlash orqali amalga oshirish mumkin.

2. Kreditga layoqatli qarz oluvchilarni aniqlash: Sizning kompaniyangiz duch keladigan kredit risklari turini 
aniqlaganingizdan so‘ng, kreditga layoqatli qarz oluvchilar pulini topishingiz kerak. Bu davlat yozuvla-
rini ko‘rib chiqish yoki potentsial qarz oluvchilar bilan suhbatlashish kabi turli usullarni qo‘llash orqali 
amalga oshirilishi mumkin.

3. Riskni baholash: kreditga layoqatli qarz oluvchilar pulini aniqlaganingizdan so‘ng, siz ularning riskini 
baholashingiz kerak. Buni ularning moliyaviy tarixini tahlil qilish va uni kompaniyangizning risk profili 
bilan solishtirish orqali amalga oshirish mumkin.

4. Kredit riskini monitoring qilish va sozlash: Sizning pulingizdagi qarz oluvchilarning tavakkalchiligini 
baholaganingizdan so‘ng, siz ularning kreditga layoqatliligini kuzatishingiz va kerak bo‘lganda kom-
paniyangizning tavakkalchilik darajasini o‘zgartirishingiz kerak bo‘ladi. Bu kredit reytinglarini diqqat 
bilan kuzatib borish, qarz oluvchilar pulingizni davriy ko‘rib chiqish yoki kredit monitoringi xizmatlariga 
sarmoya kiritish kabi turli usullar bilan amalga oshirilishi mumkin.

5  O‘zbekiston Respublikasi Markaziy bankining ma’lumotlari asosida muallif hisob-kitoblari.

SKredit riskini kamaytirish moliyaviy rejalashtirishning muhim qismi bo‘lib, u barcha o‘lchamdagi tashkilotlar 

uchun zarurdir.
Kredit riskini kamaytirish moliyaviy rejalashtirishning asosiy qismidir. Kredit riskini kamaytirishning maqsadi 

moliya muassasalarining kreditlar va boshqa kredit shakllaridan yuzaga kelishi mumkin bo‘lgan yo‘qotishlarga 
duchor bo‘lishini kamaytirishdir. Kredit riskini samarali kamaytirish uchun moliya muassasalari bir qator tartibga 
soluvchi talablarga rioya qilishlari kerak.

Muhim talablardan biri bankda kreditlash jarayonini tashkil etish va kredit riskini boshqarish kuzatuv ken-
gashi tomonidan tasdiqlangan kredit siyosati doirasida amalga oshirilishidir. Bankning kredit siyosati bu kredit-
lash jarayonida yuzaga keluvchi tavakkalchilikni boshqarishda bank rahbariyati tomonidan qabul qilinadigan 
choralar va uslublarni belgilovchi hamda bank rahbariyati va xodimlarini kreditlar portfelini samarali boshqa-
rishga doir ko‘rsatmalar bilan taminlovchi hujjatdir. Boshqacha qilib aytganda, kredit siyosati bank kredit resurs-
larini joylashtirish sohasidagi qarorlar qabul qilish imkonini beruvchi qoida va cheklanishlar majmui hisoblanadi.

Bankda kredit tavakkalchiligini boshqarish maqsadida kredit siyosati quyidagilarni o‘z ichiga olishi kerak:

● kredit tavakkalchiligini boshqarish tizimi ishtirokchilarining vazifalari, vakolatlari, majburiyatlari taqsimoti 
hamda o‘zaro ishlash tartibini inobatga olgan holda tavakkalchiliklarni boshqarish tizimining tashkiliy 
tuzilmasini;

● kredit tavakkalchiligining chegaralarini belgilash tartibini;

● kredit tavakkalchiligini aniqlash, baholash, monitoring qilish, nazorat qilish, kamaytirish va kredit tavak-
kalchiligi haqida hisobot berish tartibini;

● kredit tavakkalchiligini boshqarish va monitoringini amalga oshirishga qo‘yilgan talablarni;

muammoli kreditlarni avvaldan (dastlabki bosqichda) aniqlashga qo‘yilgan talablarni;

● kreditlarning to‘planishiga (konsentratsiyasi), shu jumladan kredit mahsulotlari, iqtisodiyot tarmoqlari, 
hududlar, garov ta’minoti turi, valyutasi va qarz oluvchilar guruhi kesimida to‘planishiga (konsentratsi-
yasi) nisbatan qo‘yilgan talablarni;

● kredit tavakkalchiligini stress-testdan o‘tkazishga qo‘yilgan talablarni;

● kredit tavakkalchiligi nazorati bo‘yicha tayyorlanadigan hisobot shakllarini, ularni taqdim etish tartibi va 
davriyligini [12].

X U L O S A  V A  T A K L I F L A R
Tijorat banklari faoliyatining jadal tarzda rivojlanishi yangi bank xizmatlarining, shu jumladan, elektron 

formatda ko‘rsatilayotgan moliyaviy xizmatlaming soni va hajmining oshishiga olib kelmoqda.Bu esa, o‘z 
navbatida, banklar faoliyatidagi risk darajasining ham oshishiga olib kelmoqda. Tijorat banklari aktivlarining 
umumiy hajmida eng katta salmoqqa ega bo‘lgan aktiv kreditlar bo‘lganligi sababli, kredit riskini baholash va 
boshqarish muhim, o‘ziga xos ahamiyat kasb etadi. Bozor munosabatlari sharoitida tijorat banklarining kredit-
lash faoliyatini to‘g‘ri tashkil etish hamda ular bilan bog‘liq bo‘lgan risklarni minimallashtirish, shuningdek, kredit 
operatsiyalarining sifatini oshirish tijorat banklarining asosiy vazifalaridan biridir.

Bizning fikrimizcha mamlakatimiz tijorat banklari tomonidan kredit risklarini oldini olish maqsadida quyidagi 
takliflarni keltirish maqsadga muvofiq deb o‘ylaymiz:

● xalqaro bank amaliyotida kredit risklarini baholashning Simulation Scenario, Monte Carlo, Delfi, Stress 
testing, Historical Simulation usullari, shu bilan birga balli baholash usullarini o‘rganib, O‘zbekistonga 
mos keluvchi bu usullarni O‘zbekiston bank amaliyotida qo‘llanilishini taklif qilamiz. Bu risklarni bahol-
ashda hilma-hillik bo‘lishi va buning natijasida birining kamchiligi ikkinchi usul yordamida to‘ldirilishiga 
yordam beradi.

● banklarga kredit uchun kelib tushgan arizaga atroflicha yondashuv, ya’ni daslabki monitoringni to‘g‘ri 
va mukammal amalga oshirish. Bu yеrda birinchi navbatda mijozning xarakteriga, uning moliyaviy 
ahvoliga, biznes hamkorlari orasidagi mavqeiga hamda ushbu sohadagi tajribasiga asosiy e’tiborni 
qaratish;

● kredit skoring tizimini rivojlantirish lozim, shu bilan birga xususiy kredit byurolarini ko‘proq tashkil etilishi, 
uarda raqobat muhitining tashkil etilishini ta’minlash lozim.

● kredit majburiyatlarini sug‘urtalashni takomillashtirish lozim. O‘zbekistonda bank va sug‘urta tashkilot-
lari amaliyotida ta’minotni, mulkni sug‘urtalash amalga oshirilmoqda, lekin kredit risklarni sug‘urta qilish 
hali yo‘lga qo‘yilgani yo‘q. Kredit risklarni sug‘urta qilishni yo‘lga qo‘yilishini ta’minlash lozim.

● kredit portfeli sifatini yaxshilash uchun kafil moliyaviy holatini doimiy monitoring qilib borish lozim. Kafil 
bergan yuridik va jismoniy shaxsning moliyaviy holati har doim ham yuqori darajada bo‘lavermaydi. 
Kafil moliyaviy holatining kreditlash davri ichida yomon bo‘lishi kredit riskini oshiradi.

